
ئه‌نجومه‌نی ئـاســایش
دابه‌شكردن: گشتی
١٤ی ئابی ٢٠٠٣
بـڕیــاری ژمــاره‌ ١٥٠٠ (٢٠٠٣)
ئه‌نجومه‌نی ئاسایش له‌ دانیشتنی ژماره‌ ٤٨٠٨ی ١٤ی ئابی ٢٠٠٣دا په‌سندیكردووه‌
ئه‌نجومه‌نی ئاسایش، 
له‌كاتێكدا، 

ئاماژه‌ به‌ هه‌موو بڕیاره‌ په‌یوه‌ندیداره‌كانی پێشووی، به‌ تایبه‌تی بڕیاری ژماره‌ ١٤٨٣ (٢٠٠٣) له‌ ٢٢ی ئایاری ٢٠٠٣دا، ده‌كات و،
جه‌خت له‌سه‌ر سه‌روه‌ری و یه‌كگرتوویی خاكی عیراق ده‌كاته‌وه‌ و،

دووباره‌ جه‌خت‌ له‌سه‌ر ده‌وری گرنگی نه‌ته‌وه‌ یه‌كگرتووه‌كان له‌ عیراقدا، وه‌ك له‌ بڕگه‌ په‌یوه‌نداره‌كانی بڕیاری ١٤٨٣ (٢٠٠٣)دا دیاریكراوه‌ ده‌كاته‌وه‌ ‌و،
راپۆرتی سكرتێری گشتیی نه‌ته‌وه‌ یه‌كگرتووه‌كانیش له‌ ١٥ی ته‌موزی ٢٠٠٣ دا(S/2003/715) ، له‌به‌رچاوده‌گرێت، 
1. پێشوازی له‌ دامه‌زراندنی ئه‌نجومه‌نی فرمانڕه‌وایی عیراقیی بنكه‌ی نوێنه‌رایه‌تی فراوان له‌ ١٣ی ته‌مووزی ٢٠٠٣دا ده‌كات وه‌ك هه‌نگاوێكی گرنگ به‌ره‌و پێكهێنانی حكومه‌تێكی دانپێدانراوی نێوده‌وڵه‌تی له‌لایه‌ن گه‌لی عیراقه‌وه‌‌ كه‌ سه‌روه‌ریی عیراق ده‌گرێته‌ ده‌ست؛
2. بڕیارده‌دات نێرده‌ی نه‌ته‌وه‌ یه‌كگرتووه‌كان بۆ هاوكاریكردنی عیراق بۆ پشتگیریكردنی سكرتێری گشتی له‌ ئه‌نجامدانی ماندێته‌كه‌ی له‌سایه‌ی بڕیاری ژماره‌ ١٤٨٣ و به‌پێی ئه‌و پێكهاته‌ و به‌رپرسیارێتییه‌ی له‌ راپۆرته‌كه‌ی ١٥ی ته‌مووزی ٢٠٠٣یدا هاتووه‌، بۆ ماوه‌ی ١٢ مانگ وه‌ك سه‌ره‌تا، دابمه‌زرێنێت ؛

3. بڕیارده‌دات ئه‌م پرسه‌ به‌ كراوه‌یی بهێڵێته‌وه‌.
